
Tað eru faðir og 
dóttir, Bessi Bjarnason 
og Sóley Wen, ið eiga 
forvitnisligu listafram­
sýningina, sum nú 
hongur upp í Gallarí 
Glæmuni í Norðragøtu.

Vitjan av størsta 
rovfugli í Norð­
urevropa

Herfyri varð ein havørn sædd 
við Gróðurstøðina í Havn

Vilmund Jacobsen

Á Facebook-síðuni - Fuglar í 
Føroyum - er nógv forvitnis
ligt at síggja og lesa, og her 
er um dagarnar eisini sagt 
frá havørn, sædd við Gróð
urstøðina í Havn.

Ein eygleiðari skrivar, at 
havørn er sædd flúgvandi 
oman fyri Gróðurstøðina 
hin 21. juni. 

Herfyri skrivaði onkur 
annar eygleiðari - eisini á 
Fuglar í Føroyum - um hav
ørn, sum varð sædd aðra
staðni í Føroyum. 

Havørn er annars ikki 
hvønndagsgestur her, men 
hon er at síggja av og á.

Sagt verður um havørn, 
at hon er størsti rovfuglur 
í Norðurevropa. Veingirnir 
kunnu hava eitt spenni, sum 
er upp í 2,44 metrar, og tað er 
ikki smávegis.

Havørnin er um stórar 
partar av Evropa og Asiu, og 
hon reiðrast eisini í Grøn
landi.

Havørnin, sum er skyld 
við havørnina á viðheftu 
myndini, men sum er hvít 
um høvdið, er víða um í 
Norðuramerika.

Ein havørn vigar umleið 
4,7 kilo, og sambært keldum 
er fuglurin ikki hóttur.

Soleiðis 
gongur á 
havinum
VILMUND JACOBSEN

Í dag landar eitt ísfiskalínu
skip, sum hevur fiskað í 
grønlendskum sjogvi. Skipið 
er Sandshavið, og teir hava 
mest av toski og brosmu. 

Á Fiskamarknaði Før
oya vænta tey eisini, at fýra 
ísfiskalínuskip, sum fiska 
undir Føroyum, koma inn at 
landa - antin miðskeiðis ella 
síðst í hesi vikuni. 

Skipini undir Føroyum 
hava mest av toski og svart
kalva.

Tvey ísfiskalínuskip eru 
nýliga byrjaði túr á Íslands
rygginum, men hesi koma 
neyvan heim at landa í hesi 
vikuni.

Av fýra frystilínuskipum, 
sum eru til fiskiskap í løtuni, 
eru trý í føroyskum sjógvi, 
og eitt fiskar í grønlendskum 
sjógvi.

Útlitini til útróður hesa 
vikuna eru góð, tí streym
urin verður góður, og tað 
verður veðrið eisini. 

Tí er væntandi, at onkrir 
útróðrardagar verða í hesi 
vikuni.

Fríggjadagin vóru fimm 
partrolarapør til fiskiskap 
eftir botnfiski.

- Vit vænta, at eini tvey 
ella trý pør koma inn at 
landa í hesi vikuni. Skipini 
hava brúkiligan fiskiskap. 
Eitt par er á djúpum vatni og 
fiskar svartkalva og konga
fisk. 

Trý pør fiska framvegis 
gulllaks.

Fríggjadagin var ein djúp
vatnstrolari á stinglaksa
veiði, og ein var svartkalva
veiði. 

Hesir báðir trolararnir 
koma væntandi inn at landa 
í hesi vikuni.

Fimm vóru á landleiðini 
fríggjadagin, og tveir vóru 
norðanfyri. 

- Trolbátarnir norðan fyri 
fáa mest av toski og hýsu, og 
bátarnir á landleiðini fáa 
mest av toski og flatfiski.

Á Fiskamarknaði Føroya 
væntaðu tey, at tríggir 
trolbátar koma inn at landa 
í dag, og tveir koma seinni í 
hesi vikuni.

STARVSDAGAR:  
Brynjálvur Jensen og 
Ólavur F. Johannessen 
hava verið í føstum 
starvi hjá IRF í Leirvík 
í 25 ár, og við eina 
móttøku herfyri 
handaði stjórin í IRF, 
Poul Andrias Joen­
sen, teimum blómur 
og gávubræv.

Kanna smáverur við 
nýggjari tøkni
- Føroyar eru ein týðandi partur av heimsfevnandi verk
ætlan við fleiri enn 200 kanningarstøðum. Hetta mest 
av, at Føroyar liggja so norðarlaga og á markinum 
millum Atlantshavið og Arktis, sigur Havstovan

Vilmund Jacobsen

Tær smáu verurnar í havi
num, sum vit nevna plankton 
(æti) og bakteriur, hava ein 
avgerandi leiklut í at stýra 
veðurlagi, framleiða føði til 
restina av havsins íbúgvum 
og við at elva til sjúku og mis
trivnað hjá fiskasløgum, sum 
vit gagnnýta. 

Áður hevur tað verið tor
ført at kanna hesar smáu 
verurnar, serliga bakteriur, 
tí tær eru so smáar og fjøl
broyttar. 

- Nýggj tøkni at kanna 
ílegur - DNA sequencing, 
sum tað verður rópt - hevur 
nú loyvt okkum at finna 
margfeldið av teimum tús
undunum av sløgum, sum 

eru í okkara havi og teirra 
leiklut í vistskipanini.

Tað siga tey á Havstovuni, 
sum vísa á, at Havstovan er 
við á  “Ocean Sampling Day 
2018”.

- Í 2014 byrjaði ein bólkur 
av granskarum við stuðli úr 
ES eina verkætlan, sum varð 
nevnd “Ocean Sampling 
Day”. Endamálið var at 
kanna margfeldið av hesum 
smáu verum so nógvastaðni 
í heimsins høvum sum gjør
ligt. 

Á Havstovuni vísa tey á, 
at allastaðni skuldu sýni tak
ast á miðdegi longsta dag, 21. 
juni. 

- Vónin var at fevna um so 
nógvar ymiskar vistskipanir, 
sum gjørligt til tess at fáa 

eina løtumynd av havsins 
smáverumargfeldi og læra 
meiri um, hvussu hesar verur 
eru skipaðar og virka.

Í ár gjørdist Havstovan so 
partur av hesum tiltaki, og 
tann 21. juni vórðu sýni tikin 
á Lívfiskastøðini í Skopun, 
har Havstovan regluliga 
kannar sjógvin, sum verður 
pumpaður inn á støðina.

- Føroyar eru ein týðandi 
partur av hesi heimsfevnandi 
verkætlan við fleiri enn 
200 kanningarstøðum, tí 
vit liggja so norðarlaga 
og á markinum millum 
Atlantshavið og Arktis, 
siga tey á Havstovuni í dag, 
sum annars vísa til neyvari 
kunnin um sína heimasíðu - 
www.hav.fo


